
Z A P I S N I K 
sa 237. sjednice Pravosudne komisije Brčko distrikta BiH 

održane 01.07.2022. godine, u 08,30 sati sa slijedećim 
 

D n e v n i m    r e d o m  
 

1. Usvajanje zapisnika sa 236. redovne sjednice Pravosudne komisije Brčko distrikta BiH 
(izvjestilac: Dejan Đurović) 

2. Donošenje Poslovnika o izmjeni Poslovnika o radu Pravosudne komisije Brčko distrikta 
BiH 
(izvjestilac: Dejan Đurović) 

3. Donošenje Pravilnika o postupanju radnika na prijavnici i obezbjeđenju 
(izvjestilac: Dejan Đurović) 

4. Davanje odgovora na prijedlog za pokretanje postupka usklađenosti Zakona o 
Pravobranilaštvu Brčko distrikta BiH sa Statutom Brčko distrikta BiH 
(izvjestilac: Dejan Đurović) 

5. Verifikacija Akcionog plana za otklanjanje nedostataka po Izvještaju o reviziji 
finansijskog poslovanja pravosuđa BD BiH za period 01.01-31.12.2021. godine 
(izvjestilac: Dejan Đurović) 

6. Razmatranje analize zakonskog i podzakonskog okvira kojim je regulisan status i rad 
notara u BD BiH i dopisa notara od 16.06.2022. godine 
(izvjestilac: Dejan Đurović)  

7. Razmatranje akta Ministarstva sigurnosti BiH o usklađenosti BiH sa GRECO 
preporukama 
(izvjestilac: Dejan Đurović) 

8. Razmatranje zahtjeva advokatske kancelarije „BAROŠ & PARTNERS“ iz Banja Luke za 
osiguranje nepristrasnog suđenja 
(izvjestilac: Dejan Đurović) 

9. Razmatranje akta Visokog sudskog i tužilačkog vijeća BiH u vezi implementacije 
Modula za evidenciju ličnih podataka i Modula za pristup ličnim podacima 
(izvjestilac: Dejan Đurović) 

10. Razmatranje informacije o pritužbi povodom raspisanog konkursa za popunjavanje 
radnog mjesta – šef pisarnice Osnovnog suda 
(izvjestilac: Dejan Đurović) 

11. Donošenje Odluke o odgađanju seminara na temu „Aktuelna pitanja iz Zakona o 
parničnom postupku Brčko distrikta BiH – Sporno pravno pitanje“ 
(izvjestilac: Dejan Đurović) 

12. Donošenje Odluke o isplati naknade edukatoru na ime seminara za službenike i 
namještenike na temu „Javne nabavke“ 
(izvjestilac: Dejan Đurović) 

13. Donošenje Odluke o kriterijumima za utvrđivanje visine naknade za rad disciplinskog 
tužioca, predsjedniku, zamjeniku predsjednika i članu disciplinske komisije, te 
zapisničaru disciplinske komisije 
(izvjestilac: Dejan Đurović) 

14. Donošenje odluke o isplati naknade za rad disciplinskom tužiocu za maj mjesec  
(izvjestilac: Dejan Đurović) 

15. Imenovanje Komisije za zapošljavanje po raspisanom javnom konkursu broj: SuPK-01-
721/22-I od 30.05.2022. godine 
(izvjestilac: Dejan Đurović) 

16. Donošenje rješenja o prestanku volonterskog rada Medini Zahirović, volonteru u 
Osnovnom sudu Brčko distrikta BiH 
(izvjestilac: Dejan Đurović) 

17. Verifikacija Rješenja o prestanku radnog odnosa Mineti Mustafagić, referentu-operateru-
asistentu u Osnovnom sudu Brčko distrikta BiH 
(izvjestilac: Dejan Đurović) 

18. Nominacija zamjenskog člana u rad Pododbora za pravdu, slobodu i sigurnost 
(izvjestilac: Dejan Đurović) 

19. Rang lista sa preporukom za izbor Predsjednika Vijeća za izlaganje podataka o 
nekretninama i utvrđivanju prava na zemljištu u Odjeljenju za javni registar Vlade BD 
BiH 
(izvjestilac: Dejan Đurović) 

20. Rang lista sa preporukom za izbor referent operater-asistent-asistent u Osnovnom sudu 
Brčko distrikta BiH, po raspisanom javnom konkursu broj: SuPK-01-226/22-I od 
28.02.2022. godine 
(izvjestilac: Dejan Đurović) 

21. Rang lista sa preporukom za izbor referent operater-asistent-asistent u Osnovnom sudu 
Brčko distrikta BiH, po raspisanom javnom konkursu broj: SuPK-01-404/22-I od 
08.04.2022. godine 
(izvjestilac: Dejan Đurović) 

22. Rang lista sa preporukom za izbor stručnog saradnika u Apelacionom sudu BD BiH, po 
raspisanom javnom konkursu broj: SuPK-01- 404/22-I od 08.04.2022. godine 
(izvjestilac: Dejan Đurović) 

23. Donošenje rješenja o imenovanju Ž. T. za povjerenika osuđenoj I. M. i rješenja o 
raspoređivanju osuđene I. M. na radno mjesto - Radnik na zbrinjavanju napuštenih 
životinja u JP Komunalno Brčko d.o.o Brčko distrikt BiH 
(izvjestilac: Dejan Đurović) 

24. Razno 
 
 
PRISUTNI SU: 
 
1.  SAFET PIZOVIĆ, predsjednik Komisije,  
2.  MATO TADIĆ, predsjednik Ustavnog suda BiH,  
3.  DAMJAN KAURINOVIĆ, predsjednik Apelacionog suda Brčko distrikta BiH,  
4.  JADRANKO GRČEVIĆ, predsjednik Osnovnog suda Brčko distrikta BiH. 
5.  VELIBOR JAKIĆ, član Komisije iz reda građana, 
6.  MIRKO TRIFKOVIĆ, podpredsjednik Komisije/član Komisije iz reda građana. 

Sjednica počela u 08,34 sati. 
 
Konstatuje se da sjednici prisustvuje šest članova a da su opravdano odsutni Ilinka Gavrić, 
pravobranilac, Zekerija Mujkanović, glavni tužilac i Enver Tursunović, član Komisije iz reda 
građana, te da sjednici prisustvuje sekretar Pravosudne komisije Dejan Đurović. 
 
Predsjednik Komisije otvara 237. redovnu sjednicu Pravosudne komisije sa predloženim 
dnevnim redom, s tim što predlaže da se isti dopuni sa novih šest tačaka na način da se iza 
predložene tačke 22. dodaju nove tačke 23., 24., 25., 26., 27 i 28 koje glase: „Tačka 23. 
Donošenje rješenja o raskidu o volonterskom radu Ajdinu Ćejvanoviću, volonteru u Osnovnom 
sudu Brčko distrikta BiH“, „Tačka 24. Donošenje odluke o imenovanju arhivara-operatera u 
Osnovnom sudu Brčko distrikta BiH“, „Tačka 25. Donošenje rješenja o prestanku radnog odnosa 
Radomoru Praji, kuriru u Osnovnom sudu Brčko distrikta BiH“, „Tačka 26. Zaključivanje 
ugovora o obavljanju volonterskog rada sa Igorom Tešićem u Apelacionom sudu Brčko distrikta 
BiH“, „Tačka 27. Zaključivanje ugovora o obavljanju volonterskog rada sa Aleksom 
Mićanovićem u Apelacionom sudu Brčko distrikta BiH“ i „Tačka 28. Molba za pomilovanje 
osuđenog S. K.“. 

 
Slijedom predloženih dopuna, numeracija tačaka se pomjera, tako da dosadašnje tačke 23. i 24. 
postaju tačke 29. i 30. 

 
Predloženi i dopunjeni dnevni red je usvojen jednoglasno, bez primjedbi. 

 
 

Prelazi se na prvu tačku dnevnog reda. 
 

 
 
 

1. Usvajanje zapisnika sa 236. redovne sjednice Pravosudne komisije Brčko 
distrikta BiH 
 

Nakon razmatranja zapisnika, konstatuje se da je zapisnik sa 236. redovne sjednice Pravosudne 
komisije usvojen jednoglasno, bez primjedbi. 
 
 
 

2. Donošenje Poslovnika o izmjeni Poslovnika o radu Pravosudne komisije Brčko 
distrikta BiH 
 

Nakon obrazloženja od strane sekretara Komisije, Pravosudna komisija je jednoglasno usvojila 
Poslovnik o izmjeni Poslovnika o radu Pravosudna komisije Brčko distrikta BiH. 
 
 
 

3. Donošenje Pravilnika o postupanju radnika na prijavnici i obezbjeđenju 
 

Nakon obrazloženja od strane sekretara Komisije, Pravosudna komisija je jednoglasno usvojila 
Pravilnik o postupanju radnika na prijavnici i obezbjeđenju. 

4. Davanje odgovora na prijedlog za pokretanje postupka usklađenosti Zakona o 
Pravobranilaštvu Brčko distrikta BiH sa Statutom Brčko distrikta BiH 

 
Konstatuje se da je Pravosudna komisija jednoglasno usvojila da se da nacrt odgovora koji je 
sačinila Stručna služba dostavi Apelacionom sudu Brčko distrikta BiH na odgovor.  
               
 
 
 
 

5. Verifikacija Akcionog plana za otklanjanje nedostataka po Izvještaju o reviziji 
finansijskog poslovanja pravosuđa BD BiH za period 01.01-31.12.2021. godine 
 

Nakon obrazloženja po stavkama Akcionog plana od strane sekretara Komisije i provedene 
diskusije, konstatuje se da je Pravosudna komisija jednoglasno usvojila Akcioni plan za 
otklanjanja nedostataka po Izvještaju o reviziji finansijskog poslovanja pravosuđa Brčko distrikta 
BiH za period 01.01.-31.12.2021. godine. 

 
 

 
 
 

6. Razmatranje analize zakonskog i podzakonskog okvira kojim je regulisan status 
i rad notara u BD BiH i dopisa notara od 16.06.2022. godine 
 

Nakon obrazloženja od strane sekretara Komisije i provedene diskusije po ovoj tački dnevnog 
reda, konstatuje se da je Pravosudna komisija primila k znanju Analizu zakonskog i 
podzakonskog okvira kojim je regulisan status i rad notara u Brčko distriktu BiH. U okviru ove 
tačke dnevnog reda donijet je zaključak kojim je dato zaduženje Stručnoj službi da traži od 
entitetskih notarskih komora nominaciju članova koji će biti uključeni u rad radne grupe za 
izradu prijedloga Zakona o izmjenama i dopunama Zakona o notarima Brčko distrikta BiH. Za 
narednu sjednicu pripremiti nacrt Odluke o imenovanju radne grupe za izradu prijedloga Zakona 
o izmjenama i dopunama Zakona o notarima Brčko distrikta BiH sa prijedlogom smjernica.  

  
 
 
 
 

7. Razmatranje akta Ministarstva sigurnosti BiH o usklađenosti BiH sa GRECO 
preporukama 
 

Konstatuje se da je Pravosudna komisija primila k znanju navedenu informaciju. U okviru ove 
tačke dnevog reda donijet je zaključak kojim je dato zaduženje Stručnoj službi Pravosudne 
komisije da prilikom izrade nacrta odluke o imenovanju radne grupe za izradu prijedlog izmjena 
i dopuna Krivičnog zakona uvrsti i preporuke GRECO u dijelu koje Brčko distrikt BiH 
samostalno može provesti.  

8. Razmatranje zahtjeva advokatske kancelarije „BAROŠ & PARTNERS“ iz 
Banja Luke za osiguranje nepristrasnog suđenja 
 

Nakon obrazloženja ove tačke od strane sekretara Komisije konstatuje se da je Pravosudna 
komisija jednoglasno podržala prijedlog Stručne službe da se podnosiocu zahtjeva odgovori da 
Pravosudna komisija nema nadležnost da preduzima bilo kakve mjere i radnje u pogledu uticaja 
na postupanje suda u konkretnom predmetu i da se pravilnost i zakonitost postupanja u 
konkretnom slučaju jedino može preispitivati putem redovnih pravnih lijekova koji podnosiocu 
stoje na raspolaganju u skladu sa procesnim zakonima. 
 
 
 
 
 

9. Razmatranje akta Visokog sudskog i tužilačkog vijeća BiH u vezi 
implementacije  Modula za evidenciju ličnih podataka i Modula za pristup 
ličnim podacima 
 

Konstatuje se da je Pravosudna komisija primila k znanju navedenu informaciju, te  je zaključila 
da Pravosudna komisija u ovom trenutku nije u obavezi da implementira predmetnu odluku 
Visokog sudskog i tužilačkog vijeća BiH. 
 
 
 
 

 
10. Razmatranje informacije o pritužbi povodom raspisanog konkursa za 

popunjavanje radnog mjesta – šef pisarnice Osnovnog suda 
 

Konstatuje se da je Pravosudna komisija primila k znanju navedenu informaciju.  
 
 
 
 
 
 

11. Donošenje Odluke o odgađanju seminara na temu „Aktuelna pitanja iz Zakona 
o parničnom postupku Brčko distrikta BiH – Sporno pravno pitanje“ 
 

Konstatuje se da je Pravosudna komisija jednoglasno donijela slijedeću 
 

Odluku 
 

Odgađa se seminar na temu „Aktuelna pitanja iz Zakona o parničnom postupku Brčko distrikta 
BiH - Sporno pravno pitanje“, koji je trebalo da se održi dana 14.06.2022. godine u sali za 
edukaciju Pravosudne komisije Brčko distrikta BiH.  

12. Donošenje Odluke o isplati naknade edukatoru na ime seminara za službenike i 

namještenike na temu „Javne nabavke“ 
 

Konstatuje se da je Pravosudna komisija jednoglasno donijela slijedeću 
 

Odluku 
 

Nalaže se finansijskoj službi Pravosudne komisije Brčko distrikta BiH da na ime naknade za 
izvršenu edukaciju na seminaru na temu „Javne nabavke“ održanom dana 13.06.2022. godine u 
Brčkom, edukatoru Brankici Šarić, doc. dr ekonomskih nauka, profesor na Univerzitetu za 
poslovne studije Banja Luka, isplati iznos od 494,53 KM (četiristotinedevedesetčetiri KM i 
53/100 KM) i na ime troškova prevoza iznos od 399,96 KM (tristotinedevedesetdevet KM i 
96/100 KM), što ukupno iznosi 894,49 KM (osamstotinadevedesetčetiri KM i 49/100 KM). 

 
 
 

 
 

13. Donošenje Odluke o kriterijumima za utvrđivanje visine naknade za rad 
disciplinskog tužioca, predsjedniku, zamjeniku predsjednika i članu disciplinske 
komisije, te zapisničaru disciplinske komisije 
 
 

Nakon obrazloženja od strane sekretara Komisije, konstatuje se da je Pravosudna komisija 
jednoglasno donijela  

 
Odluku o kriterijumima za utvrđivanje visine naknada za rad Disciplinskog tužioca, 

predsjedniku, zamjeniku zredsjednika i članu Disciplinske komisije, te zapisničaru Disciplinske 
komisije 

 
 

Član 1 
 

Ovom Odlukom određuju se kriterijumi po kojima Pravosudna komisija Brčko distrikta BiH, 
određuje visinu naknade za rad disciplinskom tužiocu i zamjeniku disciplinskog tužioca, 
predsjedniku disciplinske komisije, zamjeniku predsjednika disciplinske komisije i članu 
disciplinske komisije, te zapisničaru discipliske komisije. 
 
 

Član 2 
Kriterijumi za određivanje naknade za rad Disciplinskog tužioca: 
 

(1)  Radnje koje obavlja disciplinski tužilac u toku mjeseca. 
a)  5% : - pripremne radnje vezane za disciplinski postupak 

 - podnošenje zahtjeva za pokretanje disciplinskog postupka 
 - izjavljivanje žalbe protiv prvostepene disciplinske odluke 

b) 10% - javna rasprava 
(2) Različite vrste radnji mogu se sabirati, ali zbir naknade ne može preći 20%. 
(3) Stav (1) i (2) ovog člana, shodno se primjenjuje i na zamjenika disciplinskog tužioca. 

Član 3 

 
Kriterijumi za određivanje naknade za rad predsjednika disciplinske komisije, zamjenika 
predsjednika disciplinske komisije i člana disciplinske komisije: 
 

(1) Radnje koje obavlja disciplinska komisija: 
a) 5%:  - postupanje po zahtjevu za pokretanje disciplinskog postupka 

- radnje koje se odnose na zakazivanje i pripremanje javne rasprave 
- donošenje odluke u disciplinskom postupku 
- zaključak o odbacivanju žalbe,  

b) 10% - održavanje javne rasprave 
(2) Različite vrste radnji mogu se sabirati, ali zbir naknade ne može preći 15%. 

 
 

Član 4 
 

Kriterijumi za određivanje naknade za rad zapisničara Disciplinske komisije: 
 

(1) Radnje koje obavlja zapisničar disciplinske komisije  
a) 3%: -sačinjavanje zapisnika na javnoj raspravi. 

(2) Ukoliko je javna rasprava trajala više dana ili je u toku mjeseca bilo dva ili više 
disciplinska postupka gdje se održala javna rasprava, naknada zapisničaru disciplinske 
komisije utvrđuje se u iznosu od 5%. 

 
 
 

Član 5 
 

Uvećanje naknade za rad disciplinskog tužioca i disciplinske komisije 
 

(1) Ukoliko se rad odnosi na više disciplinskih postupaka u toku mjeseca, za svaki drugi 
disciplinski postupak, povećava se iznos mjesečne naknade za rad za 5%. 

(2) Ukupan zbir mjesečne naknade za rad disciplinskog tužioca ne može preći 20%, odnosno 
15% za članove disciplinske komisije, od prosječne bruto plate zaposlenih u pravosuđu 
isplaćene isplaćene u mjesecu koji prethodi mjesecu u kojem se isplaćuje naknada. 
 
 
 

Član 6 
 

Stupanje na snagu odluke 
 

(1) Ova Odluka stupa na snagu danom donošenja. 

14. Donošenje odluke o isplati naknade za rad disciplinskom tužiocu za maj mjesec  

 
Konstatuje se da je po ovoj tački dnevnog reda izvjestilac predsjednik Komisije. 
 
Nakon obrazloženja, Pravosudna komisija je jednoglasno donijela slijedeću 

 
Odluku 

o isplati naknade disciplinskom tužiocu za mjesec maj 
 

  
- Nalaže se finansijskoj službi Pravosudne komisije da iz sredstava osiguranih u Budžetu Brčko 
distrikta BiH na organizacionom kodu 12010001 Pravosudne komisije, ekonomski kod 611200 – 
naknade troškova zaposlenika, izvrši isplatu naknade za rad Dejanu Đuroviću, disciplinskom 
tužiocu, iznos od 572,40 KM. 
 

 
 
 
 
15. Imenovanje Komisije za zapošljavanje po raspisanom javnom konkursu broj: 

SuPK-01-721/22-I od 30.05.2022. godine 
 
Nakon obrazloženja i provedene diskusije, Komisija je jednoglasno donijela sljedeću  
 

Odluku 
o imenovanju komisija za zapošljavanje po javnom konkursu broj: 

SuPK-01-721/22-I od 30.05.2022. godine 
 
 
I Imenuje se Komisija za zapošljavanje Stručni saradnik u Apelacionom sudu Brčko 
distrikta BiH (na neodređeno vrijeme), u sastavu tri člana: 
 

1. Damjan Kaurinović, predsjednik, 
2. Safet Pizović, član, 
3. Jadranko Grčević, član.   

 
II Imenuje se Komisija za zapošljavanje Šef pisarnice u Osnovnom sudu Brčko distrikta 
BiH (na neodređeno vrijeme), u sastavu tri člana: 
 

1. Dragan Tomaš, predsjednik, 
2. Mirela Azapović, član, 
3. Selim Karamehić, član.   

16. Donošenje rješenja o prestanku volonterskog rada Medini Zahirović, volonteru 
u Osnovnom sudu Brčko distrikta BiH 
 

Konstatuje se da je Pravosudna komisija jednglasno donijela slijedeće 
 

Rješenje 
 

Medini Zahirović, volonteru u Osnovnom sudu Brčko distrikta BiH, prestaje Ugovor o 
volonterskom radu na određeno vrijeme s punim radnim vremenom, zaključen sa Pravosudnom 
komisijom Brčko distrikta BiH, pod brojem: SuPK-01-970/21 od 28.06.2021. godine, zbog 
isteka perioda na koji je zaključen. 
  

Ugovor prestaje zaključno sa danom 19.07.2022. godine. 
 
 
 
 
 

17. Verifikacija Rješenja o prestanku radnog odnosa Mineti Mustafagić, referentu-
operateru-asistentu u Osnovnom sudu Brčko distrikta BiH 

 
Konstatuje se da je izvršena verifikacija Rješenja o prestanku radnog odnosa Mineti Mustafagić, 
referentu-operateru-asistentu u Osnovnom sudu Brčko distrikta BiH. 
 
 
 
 

18. Nominacija zamjenskog člana u rad Pododbora za pravdu, slobodu i sigurnost 
 

Nakon obrazloženja od strane sekretara Komisije, Pravosudna komisija jednoglasno predlaže 
Merimu Mujkić, stručnog saradnika za pravne poslove i evropske integracije u Pravosudnoj 
komisiji Brčko distrikta BiH, za zamjenskog člana u radu Pododbora za pravdu, slobodu i 
sigurnost. 

 
 
 
 
 
 
19. Rang lista sa preporukom za izbor Predsjednika Vijeća za izlaganje podataka o 

nekretninama i utvrđivanju prava na zemljištu u Odjeljenju za javni registar 
Vlade BD BiH 
 

Nakon obrazloženja i provedene diskusije, konstatuje se da Komisija u skladu sa odbredbom 
člana 38. stav (3) Zakona o službenicima i namještenicima Brčko distrikta BiH jednoglasno na 
rang listu najuspješnijeg kandidata preporučuje Azura Konjića, drugorangiranog kandidata, 
nakon provedene procedure za izbor  predsjednika Vijeća za izlaganje podataka o nekretninana i 
utvrđivanju prava na zemljištu u Odjeljenju za javni registar Vlade Brčko distrikta BiH. 

20. Rang lista sa preporukom za izbor referent operater-asistent-asistent u 
Osnovnom sudu Brčko distrikta BiH, po raspisanom javnom konkursu broj: 
SuPK-01-226/22-I od 28.02.2022. godine 

 
Nakon obrazloženja i provedene diskusije, konstatuje se da je Komisija u skladu sa odbredbom 
člana 38. Zakona o službenicima i namještenicima Brčko distrikta BiH jednoglasno potvrdila 
izbor Vesne Mišić, kandidata koji je ostvario najveći broj bodova, nakon provedene procedure za 
izbor referent operater-asistent-asistent u Osnovnom sudu Brčko distrikta BiH. 

 
 
 

 
21. Rang lista sa preporukom za izbor referent operater-asistent-asistent u 

Osnovnom sudu Brčko distrikta BiH, po raspisanom javnom konkursu broj: 
SuPK-01-404/22-I od 08.04.2022. godine 

 
 
Nakon obrazloženja i provedene diskusije, konstatuje se da je Komisija u skladu sa odbredbom 
člana 38. Zakona o službenicima i namještenicima Brčko distrikta BiH jednoglasno potvrdila 
izbor Branke Stevanović, kandidata koji je ostvario najveći broj bodova, nakon provedene 
procedure za izbor referent operater-asistent-asistent u Osnovnom sudu Brčko distrikta BiH. 
 
 
 
      

22. Rang lista sa preporukom za izbor stručnog saradnika u Apelacionom sudu BD  
BiH, po raspisanom javnom konkursu broj: SuPK-01- 404/22-I od 08.04.2022. 
godine 

 
Nakon obrazloženja i provedene diskusije, konstatuje se da je Komisija u skladu sa odbredbom 
člana 38. Zakona o službenicima i namještenicima Brčko distrikta BiH jednoglasno potvrdila 
izbor Suzane Mitrović, kandidata koji je ostvario najveći broj bodova, nakon provedene 
procedure za izbor stručnog saradnika u Apelacionom sudu Brčko distrikta BiH. 
 
 
 
 
 

23. Donošenje rješenja o raskidu ugovora o volonterskom radu Ajdinu Ćejvanoviću, 
volonteru u Osnovnom sudu Brčko distrikta BiH 
 

Nakon obrazloženja, Komisija je jednoglasno donijela sljedeće  
 

Rješenje 
 

Raskida se ugovor o volonterskom radu, zaključen između Adina Ćejvanovića, volontera u 
Osnovnom sudu Brčko distrikta BiH i Pravosudne komisije Brčko distrikta BiH, pod brojem: 
SuPK-01-369/21 od 05.03.2021. godine, na osnovu pismenog zahtjeva za raskid ugovora. 
 
 Ugovor se raskida zaključno sa danom 27.07.2022. godine. 

24. Donošenje odluke o imenovanju arhivara-operatera u Osnovnom sudu Brčko 

distrikta BiH 
 

Nakon obrazloženja, Komisija je jednoglasno donijela sljedeću 
 

Odluku 
o imenovanju 

 
Na radno mjesto ,,Arhivar-operater“ u Osnovnom sudu Brčko distrikta BiH  imenuje se  
RADOMIR PRAJO, sin Jadranka, iz Brčkog. 
 
Imenovani je dužan stupiti na rad dana 08.07.2022. godine, a stupanjem na rad zasniva radni 
odnos na neodređeno vrijeme u Osnovnom sudu Brčko distrikta BiH. 
 
Stupanjem na rad imenovani se svrstava u V (peti) platni razred, 5 (peti) podrazred, koeficijent 
1,543321, osnovna plata u iznosu od 1.009,64 KM (hiljadudevet i 64/100). 
 
  
 
    

 
25. Rješenje o prestanku radnog odnosa Radomira Praje na radnom mjestu kurir u 

Osnovnom sudu Brčko distrikta BiH, zbog 
 

Nakon obrazloženja, Komisija je jednoglasno donijela sljedeće  
 

Rješenje 
 

Radomiru Praji, kuriru u Osnovnom sudu Brčko distrikta Bosne i Hercegovine, prestaje 
radni odnos po sili zakona zaključno sa 07.07.2022. godine, zbog imenovanja na drugu dužnost. 
 
 
 
 
 

26. Zaključivanje ugovora o obavljanju volonterskog rada sa Igorom Tešićem u 
Apelacionom sudu Brčko distrikta BiH 
 

Nakon obrazloženja, Komisija jednoglasno zaključuje 
 

Ugovor o volonterskom radu 
na određeno vrijeme sa punim radnim vremenom 

 
Na radno mjesto volontera u Apelacionom sudu Brčko distrikta  BiH, prima se Igor Tešić sin 
Milorada, ul. Cvijete Zuzorić br. 13, iz Brčkog. 
 
Imenovani se prima na određeno vrijeme, počev od 04.07.2022. godine pa do ispunjavanja 
uslova za polaganje pravosudnog ispita, a najdalje do dvije godine. 

27. Zaključivanje ugovora o obavljanju volonterskog rada sa Aleksom Mićanovićem 

u Apelacionom sudu Brčko distrikta BiH 
 

Nakon obrazloženja, Komisija jednoglasno zaključuje 
 

Ugovor o volonterskom radu 
na određeno vrijeme sa punim radnim vremenom 

 
Na radno mjesto volontera u Apelacionom sudu Brčko distrikta  BiH, prima se Aleksa Mićanović 
sin Momčila, ul. Milana Rakića broj 4, iz Brčkog. 
 
Imenovani se prima na određeno vrijeme, počev od 04.07.2022. godine pa do ispunjavanja 
uslova za polaganje pravosudnog ispita, a najdalje do dvije godine. 
 
 
 
 

 
28. Molba za pomilovanje osuđenog S. K. 

 
Nakon obrazloženja, Komisija jednoglasno daje prijedlog gradonačelniku Brčko distrikta BiH da 
se osuđeni S. K., ne pomiluje. 

 
 
 
 
 

29. Donošenje rješenja o imenovanju Ž. T. za povjerenika osuđenoj I. M. i rješenja o 
raspoređivanju osuđene I. M. na radno mjesto - Radnik na zbrinjavanju 
napuštenih životinja u JP Komunalno Brčko d.o.o Brčko distrikt BiH 

 
 
Nakon obrazloženja, Komisija je jednoglasno donijela sljedeće  

 
Rješenje 

 
Ž.T. imenuje se za povjerenika osuđenoj I.M. i nadzirat će rad za opšte dobro na slobodi 
imenovane u Javnom preduzeću „Komunalno Brčko“ d.o.o. Brčko distrikt BiH. 
 
Povjerenik se imenuje na vremenski period od 40 dana izvršavanja rada za opšte dobro na 
slobodi osuđenog lica. 
 
Povjereniku za nadzor nad osuđenim licem pripada dnevna naknada za rad u iznosu od 2% od 
prosječne neto plate zaposlenih u institucijama Bosne i Hercegovine za 2021. godinu.  

I nakon toga Komisija donosi sljedeće,  
 

Rješenje 
 
Raspoređuje se osuđeno lice I.M. na radno mjesto „Radnik na zbrinjavanju napuštenih životinja“ 
u Javnom preduzeću „Komunalno Brčko“ d.o.o. Brčko distrikt BiH. 
 

 
 
 

30. Razno 
 
 
Pod tačkom razno sekretar je upoznao članove Komisije o zakonima u skupštinskoj proceduri. 
 
Na sjednici Skupštine Brčko distrikta BiH razmatran je Nacrt Zakon o izmjeni zakona o Sudskoj 
policiji Brčko distrikta BiH, koji nije prošao prvo čitanje. 
 
Zatim razmatran je i usvojen u drugom čitanju Zakon o izmjenama i dopunama Zakona o 
platama i naknadama zaposlenih u pravosuđu BD BiH. 
Takođe, razmatran je i usvojen u drugom čitanju Zakon o izmjenama i dopunama Zakona o 
platama i naknadama sudija i tužilaca u BD BiH (prijedlog kluba poslanika HDZ, SDA i SNSD) 
uz izmjenu smanjenjem naknade za minuli rad sa 0,50% na 0,30%.  
 
 
 
Konstatuje se da je sjednica Pravosudne komisije završena u 09,49 sati. 

 
 
 
 
 
 
 

 
Zapisničar        Predsjednik 
Merima Mujkić          Pravosudne komisije 

 
Safet Pizović 

 


